
Annotatsiya: Ushbu tezisda O‘zbekistonda natijaga yo‘naltirilgan budjetlashtirishni joriy etishning muhim omili hisoblangan
davlat moliyasini boshgqarish tizimini xalqaro standartlar hamda Xalqaro valyuta jamg‘armasining ‘“Davlat moliyaviy statistikasi”ga
muvofiglashtirish bo‘yicha amaliy ishlar va natijalar sarhisob qilinib, istigbolli yo‘nalishlar bayon etilgan.

Kalit so‘zlar: Xalgaro valyuta jamg‘armasi, davlat moliyasini boshqarish, davlat moliyaviy statistikasi, davlat moliyasi, budjet
ochiqligi.

AHHOTauusa: B faHHON cTaTbe NoABeAeHbl UTOrn I'IpaKTVI‘-IeCKOI;I paGOTbI N OOCTUTHYTbIX Pe3ynbTaToB, @ TaKXe U3JNOXXEHbI
nepcrnekTuBHble HanpaBlieHUA JanbHenwero pa3BnuTna No npuBeaeHU CUCTEeMbl ynpaBnieHuA rocygapCTtBeHHbIMU
q)VIHaHCBMVI Y306eknctaHa B COOTBETCTBME C MeXOyHapoaHbIMU CTaHOapTaMu, a Takxke Tpe6OBaHVIF|M «CTtaTtnctukm
rocyaapCTBEHHbIX d)VIHaHCOB» MexquyHapOp,Horo BaritOTHOro ¢)0H,u,a, YTO ABNAETCA BaXXHbIM d)aKTOpOM BHeApeHnA
6FO[J,)KeTVIpOBaHVIF| OPUEHTMPOBAHHOIO Ha pe3ynbTaT B CTpaHe.

KnioueBble cnoBa: MexgyHapogdHbIi BanioTHbIM (QOHA, ynpaBrieHVWe rocyfapCTBEHHbIMU (OMHAHCaMK, CTaTUCTUKa
rocy4apCTBeHHbIX (OUHAHCOB, rOCYAapCTBEHHbIE (DUHAHCHI, BI0AKEeTHAA OTKPBITOCTb.

Abstract: This article summarizes the outcomes of the practical work carried out and the results achieved, and also outlines prospective
directions for further development aimed at aligning Uzbekistan’s public financial management system with international standards and
the requirements of the International Monetary Fund’s Government Finance Statistics framework, which is an important factor in the
implementation of results-oriented budgeting in the country.

Keywords: International Monetary Fund, Public Finance, government finance statistics, public finance, budget transparency

So‘nggi yillarda mamlakatimizda davlat boshqaruvini modernizatsiya qilish, iqtisodiyotni erkinlashtirish va davlat
moliyasi tizimini xalqaro standartlar asosida qayta shakllantirish bo‘yicha keng qamrovli islohotlar amalga oshirilmoqda.
Aynigsa, davlat moliyasini boshqarish tizimida ochiqlik, shaffoflik, samaradorlik va hisobdorlik tamoyillarini joriy etish
davlat siyosatining ustuvor yo‘nalishlaridan biri sifatida belgilab olindi. Bu jarayonda qator xalqaro tashkilotlar, jumladan,
Xalgaro valyuta jamg‘armasi, Jahon banki, Osiyo taraqqiyot banki kabi xalgaro moliyaviy institutlar bilan hamkorlik
muhim ahamiyat kasb etmoqda.

Davlat moliyasini boshqarish tizimini xalqaro standartlarga muvofiqlashtirish orqali mamlakatimizda budjet
intizomini kuchaytirish, davlat mablag‘laridan samarali foydalanish, fiskal xavflarni kamaytirish va aholining davlat
boshqaruviga bo‘lgan ishonchini mustahkamlashga erishiladi.

Aytishimiz mumkinki, bugungi kunda mamlakatimizda davlat moliyaviy statistikasini Xalqaro valyuta
jamg‘armasining “Davlat moliyaviy statistikasi qo‘llanmasi” — GFSM-2014 talablari asosida tashkil etish bo‘yicha
muhim chora-tadbirlar amalga oshirilmoqda.

Mamlakatimizda davlat moliyasi sohasidagi tub burilishlardan biri — budjet jarayonining ochiqligini ta’minlash
va fuqarolar ishtirokini kuchaytirishga qaratilgan siyosat bo‘ldi. O‘zbekiston Respublikasi Prezidentining 2018-yil
22-avgustdagi “Budjet ma’lumotlarining ochiqligini va budjet jarayonida fugarolarning faol ishtirokini ta’minlash chora-
tadbirlari to‘g‘risida”gi PQ-3917-son qarori bu boradagi muhim huquqiy asos sifatida xizmat qilmoqda. Mazkur qaror
asosida O‘zbekiston Respublikasi Igtisodiyot va moliya vazirligi tuzilmasida Davlat moliyaviy statistikasini yuritish va
budjet ochiqligini ta’minlash bo‘limi tashkil etildi.

Ushbu bo‘limning tashkil etilishi davlat moliyasi statistikasini yuritish tizimini institutsional jihatdan mustahkamlash,
budjet ma’lumotlarini aholi uchun ochiq va tushunarli shaklda taqdim etish, shuningdek, xalgaro moliyaviy hisobot
standartlarini milliy amaliyotga joriy qilishda muhim qadam bo‘ldi.

Bu orqali davlat moliyasi sohasida xalqaro tajriba va zamonaviy yondashuvlarni tatbiq etish uchun mustahkam
poydevor yaratildi.

Bugungi kunda mamlakatimizda budjet xarajatlari ochiqligini ta’minlash bo‘yicha keng qamrovli ishlar amalga
oshirilmoqda. Xususan, “Fuqarolar uchun budjet” nashrlari muntazam chop etilmoqda. Ushbu nashrlar orqali aholi davlat
budjeti daromadlari va xarajatlari, ijtimoiy sohalarga yo‘naltirilayotgan mablag‘lar, hududiy dasturlar hamda davlat
investitsiya loyihalari haqida sodda va tushunarli ma’lumotlarga ega bo‘lmoqda. Bu esa aholining budjet jarayonidagi
xabardorligini oshirish bilan birga, jamoatchilik nazoratini kuchaytirishga xizmat qilmoqda.

Shuningdek, “Ochiq budjet” axborot portali faoliyati yo‘lga qo‘yilishi davlat moliyasi shaffofligini ta’minlashda
mutlaqo yangi bosqichga olib chiqdi. Mazkur portal orqali budjet tashkilotlarining xarajatlari ijrosi, budjetdan tashqari
mablag‘lar tushumi va sarfi, davlat xaridlari hamda tender jarayonlari haqidagi ma’lumotlar tuman va shaharlar kesimida
jamoatchilikka taqdim etilmoqda. Eng muhimi, mazkur tizim fuqarolarning budjet jarayonida bevosita ishtirokini
ta’minlab, tashabbusli budjetlashtirish mexanizmlarini amaliyotga joriy qildi.

Tashabbusli budjetlashtirish amaliyoti mamlakatimizda fuqarolik jamiyati institutlarini rivojlantirish, aholining
davlat boshqaruvidagi ishtirokini kuchaytirish va mahalliy muammolarni aholi fikri asosida hal etishning samarali
mexanizmiga aylandi. Bugungi kunda aholi tomonidan bildirilgan takliflar asosida minglab ijtimoiy loyihalar amalga
oshirilishi davlat mablag‘laridan foydalanish samaradorligining oshirilishi bilan birga, davlat va jamiyat o‘rtasidagi
ishonchni mustahkamlashga xizmat qilmoqda.

Davlat moliyasi tizimidagi muhim yangiliklardan yana biri — davlat budjeti hisobidan moliyalashtiriladigan
ijtimoiy va ishlab chiqarish infratuzilmasini rivojlantirish dasturlari ijrosi bo‘yicha ma’lumotlarning muntazam e’lon qilib
borilishidir. Bugungi kunda Iqtisodiyot va moliya vazirligi hamda birinchi darajali budjet mablag‘larini taqsimlovchilar har
chorak yakuni bo‘yicha davlat dasturlari ijrosi haqidagi ma’lumotlarni o‘z rasmiy veb-saytlariga joylashtirib bormoqda.
Bu esa davlat investitsiya dasturlarining ochiqligi va hisobdorligini ta’minlashda muhim omil bo‘lmoqda.

Shu bilan birga, davlat maqsadli jamg‘armalari, hududiy budjet tashkilotlari va boshqa budjet mablag‘larini
tagsimlovchilar tomonidan budjet mablag‘lari tagsimoti, davriy moliyaviy hisobotlar, subsidiya va kredit oluvchilar,
kapital qo‘yilmalar hisobidan amalga oshirilayotgan loyihalar hamda davlat xaridlari bo‘yicha ma’lumotlarning muntazam
e’lon qilib borilishi davlat moliyasi tizimida ochiqlik va shaffoflikni ta’minlashga xizmat qilmoqda.

Mamlakatimizda davlat moliyaviy statistikasini xalqaro standartlar asosida yuritish borasida ham muhim ishlar
amalga oshirilmoqda. Xususan, O°zbekiston Respublikasining “Milliy umumlashtirilgan ma’lumotlar sahifasi”
Xalqgaro valyuta jamg‘armasi rasmiy veb-saytida ochildi. Unda mamlakatimizning makroiqtisodiy va ijtimoiy statistik
ko‘rsatkichlari xalqaro hamjamiyat uchun e’lon qilib borilmoqda. Bu esa O‘zbekistonning iqtisodiy siyosati ochiqligi va
xalqaro reytinglardagi nufuzini oshirishda muhim ahamiyat kasb etmoqda.

Shuningdek, Iqtisodiyot va moliya vazirligi tomonidan davlat budjeti ijrosi bo‘yicha yillik va choraklik hisobotlarni
xalqaro standartlarga muvofiq shaklda tayyorlash va e’lon qilish tizimi yo‘lga qo‘yilib, bu orqali davlat moliyaviy
hisobotlarining xalqaro tagqoslanuvchanligi ta’minlanmoqda.

Davlat moliyaviy statistikasini xalqaro standartlarga moslashtirishda GFSM-2014 qo‘llanmasi muhim metodologik
asos bo‘lib xizmat qilmoqda. Ushbu qo‘llanma asosida budjet xarajatlarini tasniflash bo‘yicha yo‘riqnoma ishlab chiqilib,
2019-yilda tasdiglangani davlat moliyasi hisobini yuritishda yangi bosqichni boshlab berdi. Mazkur hujjat davlat moliyasi
operatsiyalarini xalqaro standartlarga muvofiq hisobga olish, tahlil gilish va taqdim etish imkonini yaratdi.

2025-yil fevral oyida Prezidentimiz tomonidan statistika tizimini yangi bosqichga olib chiqish bo‘yicha qabul
qilingan Farmon va qaror mamlakatimizda rasmiy statistika tizimini tubdan takomillashtirishga qaratilgan muhim siyosiy
hujjatlar bo‘ldi. Ularda xalqaro darajada tan olingan rasmiy statistikaning asosiy prinsiplari asosida sifatli, ishonchli va
xolis statistik ma’lumotlarni shakllantirish, ularning shaffofligi va oshkoraligini ta’minlash asosiy vazifalardan biri sifatida
belgilandi.

Aynigsa, davlat moliyasi statistikasini takomillashtirish sohasida 2025-yilda Xalqaro valyuta jamg‘armasining
kengaytirilgan ma’lumotlarni tarqatishning umumiy tizimidan (e-GDDS) Ma’lumotlarni tarqatishning maxsus standartiga
(SDDS) o‘tish vazifasi belgilangani mamlakatimizda iqtisodiy islohotlarning yangi bosqichga ko‘tarilayotganidan dalolat
bermoqda. Bilamizki, SDDS standartlariga o‘tish mamlakat iqtisodiyoti haqidagi ma’lumotlarning xalgaro moliya
bozorlari va investorlar uchun yanada ochiq va ishonchli bo‘lishini ta’minlaydi.

Shu bilan birga, iqtisodiyot sektorlari bo‘yicha institutsional birliklar tasniflagichini xalqaro tavsiyalar asosida ishlab
chiqish vazifasi davlat moliyasi statistikasining aniqligi va qamrovini kengaytirishda muhim ahamiyatga ega. Bu orqali
davlat sektoridagi tashkilotlarni bozor va nobozor sektorlarga ajratish, ularning moliyaviy faoliyatini xalqaro standartlar
asosida baholash imkoniyati yaratiladi.

Bugungi kunda Xalqgaro valyuta jamg‘armasi ko‘magida SDDS talablariga muvofiq ma’lumotlarni shakllantirish
tizimini joriy qilish bo‘yicha ishlar amalga oshirilmoqda. Bu esa mamlakatimizda statistik ma’lumotlarni tayyorlash,
qayta ishlash va tarqatish jarayonlarini zamonaviy axborot texnologiyalari asosida takomillashtirishga xizmat qilmoqda.

2025-yil 8-aprelda qabul qgilingan Vazirlar Mahkamasining “2025-2030-yillarda O‘zbekiston Respublikasining
davlat moliyasini boshqarish tizimini takomillashtirish strategiyasini tasdiqlash to‘g‘risida”gi 210-son qarori esa davlat

moliyasi sohasidagi islohotlarning uzoq muddatli strategik asosini belgilab berdi.



¥/

MUHANDISLIK VA IQTISODIYOT 2026-yil, mart.

Strategiya doirasida davlat moliyaviy statistikasi hisobotlarining qamrovi va sifatini oshirish bo‘yicha qator muhim
vazifalar belgilandi. Xususan, davlat ulushi mavjud barcha korxonalarni sektorlarga ajratish orqali bozor va nobozor
davlat korxonalari ro“yxatini shakllantirish, nobozor davlat korxonalarining hisobotlarini GFSM-2014 talablariga muvofiq
aks ettirish vazifasi belgilab olindi. Bu esa davlat sektoridagi yashirin fiskal xavflarni aniqlash va baholash imkoniyatini
beradi.

Davlat sektorining barcha moliyaviy aktivlari va majburiyatlarini qamrab oluvchi moliyaviy balansni har yili
shakllantirish vazifasi esa mamlakat davlat moliyasi barqarorligini kompleks baholashda muhim ahamiyat kasb etadi. Bu
orqali davlat aktivlari va qarz majburiyatlarining haqiqiy holatini aniq baholash imkoniyati yaratiladi.

Shu bilan birga, davlat moliyaviy statistikasi hisobotlarini davlat moliyasini boshqarish axborot tizimi orqali
avtomatlashtirilgan tarzda tayyorlash vazifasi raqamli davlat moliyasi tizimini shakllantirishda muhim qadam hisoblanadi.
Bu inson omilini kamaytirish, ma’lumotlar aniqligi va tezkorligini oshirishga xizmat qiladi.

Davlat moliyasi sohasida amalga oshirilayotgan mazkur keng ko‘lamli islohotlar nafaqat fiskal intizomni kuchaytirish,
balki mamlakatning investitsion jozibadorligini oshirish, xalqaro reytinglardagi o‘rnini yaxshilash va xorijiy investorlar
ishonchini mustahkamlashga ham xizmat qilmoqda.

Eng muhimi, mamlakatimizda davlat moliyasini boshqarish tizimini xalqaro standartlar asosida takomillashtirish
orqali “inson qadri uchun” tamoyiliga asoslangan ochiq, shaffof va xalqchil davlat boshqaruvi modeli shakllantirilmoqda.
Bu esa mamlakatimizda demokratik islohotlarni chuqurlashtirish, kuchli fuqarolik jamiyatini barpo etish va barqaror
iqtisodiy taraqqiyotni ta’minlashning muhim omili bo‘lib xizmat qilmoqda.

1. Lee Jr., Robert D. Public Budgeting Systems / Robert D. Lee Jr., Ronald Wayne Johnson, Philip G.
Joyce. 8-th.edition.P..13.

2. Pollitt C., Bouckaert D. Public management reform. A comparative analysis. Oxford University Press,
2004. R. 146-155.

3. O‘zbekiston Respublikasi Prezidentining 2020-yil 30-dekabrdagi “O‘zbekiston Respublikasining “2021-
yil uchun O‘zbekiston Respublikasining Davlat budjeti to‘g‘risida’gi Qonuni ijrosini ta’'minlash chora-tadbirlari
to'g‘risida’gi PQ-4938 son qarori // https://lex.uz/docs/-5193227

4. O‘zbekiston Respublikasi Prezidentining 2018-yil 22-avgustdagi “Budjet ma’lumotlarining ochigligini va
budjet jarayonida fugarolarning faol ishtirokini ta’minlash chora-tadbirlari to‘g‘risida”gi PQ-3917-son qgarori //
https://lex.uz/docs/-3879197

192



muhandislik

igtisodiyot

ijtimoiy-igtisodiy, innovatsion texnik,
fan va ta’'limga oid ilmiy-amaliy jurnal

Ingliz tili muharriri: Feruz Hakimov
Musahhih: Zokir Alibekov

Sahifalovchi va dizayner: Iskandar Islomov

2026

© Materiallar ko‘chirib bosilganda “Muhandislik va igtisodiyot” jurnali manba sifatida ko‘rsatilishi
shart. Jurnalda bosilgan material va reklamalardagi dalillarning anigligiga mualliflar ma’sul.
Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan
materiallar gaytariimaydi.

“Muhandislik va igtisodiyot” jurnali 26.06.2023-yildan
O'zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeS-5669245 reyestr ragami tartibi bo‘yicha ro‘yxatdan o‘tkazilgan.
Litsenziya ragami: N2095310.

Manzilimiz: Toshkent shahri Yunusobod
tumani 15-mavze 19-uy




@ +998 93 718 40 07 https://muhandislik-igtisodiyot.uz/index.php/journal @ t.me/yait_2100



